
SHASHMAQOM. TARIXIY SHAKLLANISH VA TUZILISH ASOSLARI

Buxoro davlat universiteti Musiga ijrochiligi va madaniyat kafedrasi 12-2vokal-20-guruh
talabasi
Norov Shokir Safoqul o’g’li

Annotatsiya:Ushbu maqolada Shashmagom. Tarixiy shakllanish va tuzilish asoslari
hagida bayon etilgan.

Kalit so’zlar: Shashmagom, maqomot tizimi, lad, milliy musiqa, an’anaviy xonandalik,
Buxoro maqomlari, Xorazm maqomlari, Farg’ona- Toshkent magomlari,parda,usul,joy,tuzilma.

Magomot tizimi - bu maqomchilik mumtoz an’analarini milliy (mahalliy) musiqiy
asosda rivojlantirilishi natijasida yuzaga kelgan Buxoro magomlari, Xorazm maqomlari va
Farg‘ona-Toshkent maqom yo‘llarining majmuasidir. Bunda Buxoro va Xorazm maqomlari
Shashmaqom tizimi tarzida, ulardan farqli o‘laroq Farg‘ona-

Toshkent maqom yo‘llari esa “tarqoq” tizim shaklida namoyon bo‘ladi. O‘zbek -tojik
xalglari mumtoz musigasi — Shashmaqom XVIII asr o‘rtalarida Buxoroda saroy kasbiy
musiqgachilari va musigashunos olimlari tomonidan olti magomdan iborat mahobatli turkum
tarzida ifoda etilgan edi. Mazkur magomlar quyidagicha nomlanadi:

1. Buzruk - ma’nosi - «kattay, «ulug‘», «buyuk»

2. Rost - ma’nosi — «to‘g‘ri», «chiny, «haqiqiy»

3. Navo - ma’nosi - «kuy», «mungli kuy», “ishq kuyi”

4. Dugoh - «ikki o‘rin», «ikki joy», «ikki parday

5. Segoh - «uch o‘riny», «uch joy», «uch parday

6. Iroq — ma’lum arab mamlakatining nomiga nisbat berilgan.

Shuni alohida ta’kidlash joizki, Shashmaqom deganda eng avvalo tovush pardalarning
olti xil ko‘rinishdagi mukammal uyushmasi anglashiladi. Zero, bu parda uyushmalarining har
biri tarkibida ohangdosh (muloyim) bo‘dlarning umumiy ko‘rsatkichi ulardagi asosiy tovush-
nag‘malar soni dan ortiq bo‘lgan bu pardalar ijod jarayonida ustuvor ahamiyat kasb etgan:

Demak, Shashmaqom turkumidagi cholg‘u kuy va aytim (ashula) yo‘llari ushbu olti xil
tarzda mukammal uyushgan pardalar tizimi hamda ularga tayangan kuyohanglarini ma’lum
doyra usullari bilan mushtarak ishlanishi natijasida yuzaga kelgan edi. Shashmagomdagi har bir
maqom ikki yirik bo‘limdan — cholg‘u va aytim

(ashula) yo‘llari (turkumlari) dan iborat bo‘lib, ularni «ustoz-shogird» an’anaviy
maktabida tahsil ko‘rgan kasbiy cholg‘uchi va ashulachi-hofizlargina malakali ijro eta oladilar.
Bu yuksak san’atni o‘rganish istagida bo‘lganlar eng avvalo shogirdlik

maqomi odoblariga rioya qilishlari hamda o‘zlarining burch va vazifalarini yaxshi

bilishlari talab etilgan. Jumladan, shogird:

- 0‘z kasbini sevishi;

- ustozi oldida tavoze’ bilan turishi;

- ustoziga behuda savollarni bermasligi;

- savol bermoqchi bo‘lsa avval ijozat so‘rashi;

- sabr-togatli bo‘lishi;

- ustozining oila a’zolari va qarindosh-urug‘lariga hurmat bilan munosabatda bo‘lishi;

- ustozining dushmani bilan do‘st tutinmasligi,

- ustozining ko‘rsatgan yo‘l-yo‘riglariga amal qilishi,

- ustozining san’atiga taqlid qilishi;

- ustozi an’analarini davom ettirishi lozim bo‘lgan.

Ma’lumki, maqomlar asosan og‘zaki an’ana tarzida, ya’'ni ustozdan shogirdga «og‘zaki
uslub» vositasida o‘tib, yashab keldi. Shunga ko‘ra, shogirdlar o‘z ustozlari ijrosidagi maqom
namunalarini xotiralariga muhrlab, amaliy ijrolar jarayonida o‘rganib kelganlar va ularni ijjodiy
o‘zlashtirganlar.

